
अतारांकित प्रश्न सं. 55
05.12.2013 को उत्तर दिए जाने के लिए
अमरीका के साथ चर्चा
55
डा. योगेन्द्र पी. त्रिवेदीः
क्या विदेश मंत्री यह बताने की कृपा करेंगे किः
(क) 
हाल ही में अमरीका के दौरे के दौरान भारत और अमरीका के बीच कौन-कौन से नए एवं अहम मुद्दों पर चर्चा हुई; और   
(ख) 
उक्त दौरे के दौरान कौन से अन्य आर्थिक मामलों पर चर्चा हुई; और तत्संबंधी ब्यौरा क्या है?
उत्तर
विदेश राज्य मंत्री
(श्री ई. अहमद)
(क) : प्रधान मंत्री डॉ. मनमोहन सिंह ने दिनांक 26-30 सितंबर, 2013 को अमेरिका का दौरा किया और दिनांक 27 सितंबर, 2013 को वाशिंगटन डीसी में अमरीकी राष्ट्रपति बराक ओबामा से मुलाकात की। दोनों नेताओं ने द्विपक्षीय संबंधों में प्रगति की समीक्षा की और साझा हित के क्षेत्रीय तथा वैश्विक मुद्दों पर विचारों का आदान-प्रदान किया। दोनों नेता नई रक्षा प्रणालियों के सह-विकास और सह-उत्पादन के क्षेत्र में; रणनीतिक परामर्शों का विस्तार करने; जलवायु परिवर्तन पर एक कार्यदल का गठन करने; और हाईड्रोफ्लोरोकार्बन्स (एचएफसीज़) पर भारत-अमरीका कार्यदल को फिर से सक्रिय बनाने सहित रक्षा गठजोड़ के विस्तार पर सहमत थे। 
(ख) : प्रधान मंत्री डॉ. सिंह और राष्ट्रपति ओबामा ने दोनों देशों के बीच रणनीतिक भागीदारी के स्तंभ के रूप में द्विपक्षीय व्यापार तथा निवेश और आर्थिक गठबंधन में प्रगति को नोट किया। दोनों पक्षों में व्यापार की विशिष्ट चिन्ताओं को दूर करने पर भी उन्होंने सहमति व्यक्त की। दोनों नेता विनिर्माण में निवेश पर एक संयुक्त समिति का गठन करने और एक द्विपक्षीय निवेश संधि को अंतिम रूप देने के लिए वार्ताओं में तेजी लाने पर भी सहमत थे।
*****
